
S C R I P T A

Numéro Scripta :  1826

Auteur(s) : Robert Poulain, Rouen (archevêque)

Bénéficiaire(s) : Cerisy-Belle-Étoile, Notre-Dame de Belle-Étoile (abbaye)

Genre d'acte : charte

Authenticité : non suspect

Datation : 1217, 31 juillet

Lieu d'émission : La Lucerne

Action juridique : confirmation

Langue du texte :  latin

Analyse
Robert, archevêque de Rouen, confirme à l’abbé et aux chanoines de Belle-Etoile le lieu où est située leur abbaye,
la chapelle Saint-Jacques du Mont de Cerisy, tout ce que leur a donné Henri de Beaufou, fondateur de l’abbaye,
et tout ce qui leur a été donné par ailleurs.

Tableau de la tradition

Éditions principales

a.   Piolin  Paul, Sainte-marthe  Denis de, Gallia Christiana in provincias ecclesiasticas distributa, t. XI, Paris,
Palmé, 1874, Instrumenta ecclesiae Bajocensis, n° XXXVII, col. 96.

Texte établi d’après a

Omnibus Christi fidelibus ad quos præsens scriptum pervenerit, Robertus, Dei gratia Rothomagensis
archiepiscopus, salutem in Domino. Ex officio nostro tenemur virorum religiosorum nostræ provinciæ
indemnitatibus pia sollicitudine providere, et ut securius omnipotenti Deo valeant famulari, ea quæ ipsis pie et juste
collata sunt, auctoritate nostra benignius confirmare. Eapropter dilectorum filiorum abbatis et conventus sanctæ
Mariæ de Bella-stella Præmonstratensis ordinis justis precibus annuentes, locum in quo fundata est abbatia eorum,
et capellam sancti Jacobi in Monte Cereseii sitam, cum omnibus ipsius pertinentiis, et omnia alia quæ Henricus
de Bella-fago miles, ejusdem abbatiæ fundator, eis contulit intuitu caritatis ; et insuper omnia alia quæ ab aliis
Christi fidelibus, tam in ecclesiis quam in rebus aliis, antedictis canonicis misericorditer sunt concessa, sicut pie et
juste eis collata sunt, et in chartis donatorum plenius continentur, et alia quæ in posterum ex collatione fidelium,
seu aliis justis modis, auctore Domino poterunt adipisci, sub nostra et ecclesiæ nostræ protectione suscipimus, et
auctoritate nostra confirmamus, et præsentis scripti et sigilli nostri patrocinio communimus : statuentes et districtius
inhibentes, ne quis super his quæ canonicæ fuerint assecuti, eos indebite vexare aut molestare præsumat ; quod
si facere præsumpserit, ecclesiastica censura se cognoverit percellendum districtius. Datum apud abbatiam de
Lucerna, anno gratiæ 1217, pridie idus Augusti.


